Na osnovu €lana 44 stav 2 tatka 3 Zakona o Centralnoj banci Crne Gore ("Sluzbeni list
CG", br.40/10,6/13,70/171125/23) i clana 19 stav 6 Zakona o sanaciji kreditnih institucija
("Sluzbeni list CG", br. 72/19, 8/21 i 113/24), Savjet Centralne banke Crne Gore, na
sjednici od 10. novembra 2025. godine, donio je

ODLUKU

O IZMJENI | DOPUNI ODLUKE O BLIZOJ SADRZINI PLANOVA SANACIJE
KREDITNIH INSTITUCIJA | PLANOVA SANACIJE ZA GRUPU

Clan 1

U Odluci o blizoj sadrzini planova sanacije kreditnih institucija i planova sanacije
za grupu ("Sluzbeni list CG", broj 116/20) u Clanu 2 stav 1 ta€. 2, 3 i 4 rijeCi: ,kljucnih
funkcija“ u razli¢itom padezu zamjenjuju se rije€ima: ,kritiCnih funkcija“ u odgovarajuéem
padezu.

U tacki 8 rijeci: ,30 stav 1“ zamjenjuju se rije¢ima: ,29 stav 1.
Clan 2

Poslije ¢lana 2 dodaje se novi ¢lan koji glasi:
,Clan 2a

,Za potrebe izrade plana sanacije, kao i radi ispunjavanja zahtjeva iz ¢lana 2 stav
1 tac. 2 do 7 ove odluke, kreditna institucija utvrduje Priru¢nik za sprovodenje instrumenta
interne sanacije (u daljem tekstu: Prirucnik) u skladu sa uputstvom iz Priloga 1 koji se
daje u prilogu ove odluke i €ini njen sastavni dio.

Priruénik iz stava 1 ovog ¢lana, koji donosi nadzorni odbor kreditne institucije
dostavlja se Centralnoj banci i azurira najmanje jednom godiSnje, a najkasnije do 15. maja
tekuce godine.

Kreditna institucija ¢e prilikom donoSenja i azuriranja Priru¢nika iz stava 1 ovog
Clana testirati elemente tog Priru¢nika putem odgovaraju¢ih simulacija, odnosno
testiranja (dry run), u skladu sa scenarijom iz Priloga 2 koji se daje u prilogu ove odluke i
¢ini njen sastavni dio.

O rezultatima sprovedenog azuriranja i testiranja iz st. 2 i 3 ovog ¢lana kreditna
institucija dostavlja Centralnoj banci izvjestaj, koji Cini sastavni dio Prirucnika.”



Clan 3

Ova odluka stupa na snagu osmog dana od dana objavljivanja u ,Sluzbenom listu
Crne Gore*

SAVJET CENTRALNE BANKE CRNE GORE

PREDSJEDAVAJUCA
0.br.0101-8877 — 2/2025 GUVERNERKA
Podgorica, 10. novembar 2025. godine

dr Irena Radovié, s.r.



PRILOG 1

UPUTSTVO ZA IZRADU PRIRUCNIKA ZA SPROVODENJE INSTRUMENTA
INTERNE SANACIJE

1. UVOD

Priruénik za sprovodenje instrumenta interne sanacije (u daljem tekstu: Priru¢nik) izraduje
se u skladu sa ovim uputstvom.

2. IZRADA PRIRUCNIKA
Priruénik treba najmanje da obuhvati sljedec¢a podrucja:

1) utvrdivanje i opis odgovarajucih upravljackih aranzmana kreditne institucije za
primjenu instrumenta interne sanacije sa opisom linija odgovornosti, kanala
izvjeStavanja, uloge ukljucenih radnih tijela kreditne institucije, kao i nacina i kanala
komunikacije;

2) procese i rokove za utvrdivanje stavki bilansa kreditne institucije na koje Ce se
primijeniti ovlas¢enje za smanjenje vrijednosti i konverzija instrumenata kapitala i
kvalifikovanih obaveza, kao i obezbjedivanje podataka za primjenu ovlas¢enja za
smanjenje vrijednosti i konverziju;

3) detaljan opis koraka prilikom primjene ovlascenja za smanjenje vrijednosti i
konverziju instrumenata kapitala i kvalifikovanih obaveza kreditne institucije;

4) detaljan opis upravljackih informacionih sistema (Management Information
Systems) - (u daljem tekstu: MIS) koji trebaju da podrze procese iz PriruCnika, {j.
MIS kapaciteti koji pruzaju informacije i podatke neophodne za efikasnu primjenu
mjera sanacije;

5) iznos za pokriCe gubitaka i iznos za dokapitalizaciju (u daljem tekstu: MREL
kapacitet);

6) uklju€enost trecih strana u proces sprovodenja instrumenta interne sanacije;

7) potencijalne prepreke za sprovodenje sanacije.

Uvodni dio Priru€nika treba da sadrzi opis preduzetih aktivnosti za njegovo donoS$enje,
azuriranje i jasan opis instrumenata kapitala i prihvatljivih obaveza na koje se odnosi.

Opisi procesa sastavni su dio PriruCnika i obuhvataju sljedece elemente:

1) utvrdivanje i opis svih ulaznih i izlaznih podataka razli€itih procesa: tabele sa
podacima, posebni dokumenti i obrasci i sl.;

2) hronolos$ki opis dogadaja i zadataka, prikazani u tabeli ili dijagramu; i

3) opis operativnih procedura (npr. prikazivanjem dijagrama toka procesa).

Prilikom azuriranja PriruCnika uzimaju se u obzir: rezultati sprovedenih testiranja,
povratne informacije od Centralne banke, regulatorne promjene, materijalne promjene u
kreditnoj instituciji koje su se u meduvremenu dogodile, zahtjevi eksternih u¢esnika za
eksterno sprovodenje smanjenja vrijednosti i konverzije i dr.



Znacajnije promjene PriruCnika trebaju da budu jasno naznaCene i o tome treba
obavijestiti sve ukljuCene organizacione jedinice i radna tijela kreditne institucije.

U Priruéniku se navode sve prepreke i potencijalne poteSkoce koje se odnose na
operativno sprovodenje instrumenta interne sanacije, kako bi se u daljoj komunikaciji sa
Centralnom bankom te prepreke na odgovarajuci nacin uklonile (npr. pravne prepreke,
nivo automatizacije podataka i sl.).

3. SADRZAJ PRIRUCNIKA

1. Opste informacije i rezime

11. Osnovne informacije

Naziv [ sjediste
kreditne institucije
Datum usvajanja
Datum revidiranja
Datum finansiskih
informacija

Kontakt tacka

Naziv radnog mijesta
kontakt tacke
Organizaciona

jedinica

Telefon [ e-mail
adresa

Clan upravnog
odbora koji je
odgovoran za sadrzaj
Priru¢nika

Kontakt Clana

upravnog odbora koji
je odgovoran za
sadrzaj Priru¢nika

1.2. Rezime Priru€nika
Upravljanje, komunikacija i zahtjevi za javnim objavljivanjem
Kratak opis upravljacke strukture, komunikacije na nivou kreditne institucije za potrebe
sprovodenja instrumenta interne sanacije i zahtjeva za javnim objavljivanjem
Testiranje
Kratak opis testiranja Priru¢nika
Scenario za sprovodenje simulacije instrumenta interne sanacije
Kratak opis scenarija za sprovodenje simulacije instrumenta interne sanacije




1.3. Instrumenti kapitala i kvalifikovanih obaveza nad kojima se sprovodi
smanjenje vrijednosti i konverzija

Pregled instrumenata kapitala i kvalifikovanih obaveza

Obim instrumenata kapitala i kvalifikovanih obaveza koji ¢e biti obuhvaceni Priru¢nikom
utvrduje se u skladu sa strukturom obaveza kreditne institucije na nacin da svaki
instrument kapitala odnosno kvalifikovanih obaveza ima opis:
1) redosljeda prioriteta u slu€aju ste€aja, odnosno likvidacije kreditne institucije;
2) vrste instrumenta (npr. o kojoj stavki kapitala se radi - CET1, AT1, T2, o kakvoj
vrsti obveznice je rijec, radi li se o instrumentu koji se zasniva na kreditu, i sl.) i
iznosa instrumenta na presje¢ni datum na koji se odnose finansijske informacije
Priruénika;
3) trzista gdje je instrument (odnosno kvalifikovana obaveza) uklju¢en u trgovanje,
kao i naziv registra u kojem se vode HoV (ukoliko je primjenjivo).

Instrument Iznos (u hilj. | Udio u | Redosljed TrziSte na kome je
EUR) ukupnom | prioriteta uklju€en za
iznosu trgovanje/Registar
u kojem se vode
HoV
Ukupno

U ovom dijelu je potrebno napraviti kratak pregled svih instrumenata obuhvacenih
Priru¢nikom u kojem bi se prema karakteristikama iz prethodno navedenog opisa
trebao nalaziti iznos svakog instrumenta i njegov udio u ukupnom iznosu svih
instrumenata koji ¢e se koristiti za smanjenje vrijednosti i konverziju prilikom
sprovodenja instrumenta interne sanacije.

2.1. Okvir upravljanja

2.1.1. Opis upravljacke strukture i procesa komunikacije

Opisati okvir upravljanja kreditne institucije - Kreditne institucije treba da uspostave
snazne upravljatke procese koji na odgovaraju¢i nacin podrzavaju pripremu i
sprovodenje sanacione strategije, a Priru¢nik treba da sadrzi jasne upravljacke
aranzmane za sprovodenje instrumenta interne sanacije kako bi se obezbijedilo
blagovremeno i tatno pruzanje relevantnih informacija na redovnoj i ad hoc osnovi,
efikasan nadzor tokom planiranja sanacije i u moguc¢im kriznim situacijama, kao i
efikasno donoSenje odluka u sanaciji kreditne institucije.
Okvir upravljanja definiSe se za sve faze sanacije kreditne institucije, i obuhvata:

1) pripremnu fazu za otvaranje postupka sanacije,

2) fazu sprovodenja instrumenta interne sanacije, i

3) fazu zavrSetka sanacije.

Priru¢nikom treba utvrditi i opisati sljedece:
1) organizacione jedinice i radna tijela kreditne institucije (postojeca ili ona koja se
posebno planiraju za potrebe sanacije kreditne institucije) koji su ukljueni u
razliCite faze primjene instrumenta interne sanacije;




2) kontakt tacku' i njegovu zamjenu (sa nazivom radnog mjesta i ostalim kontakt
podacima) za svaki organizacioni dio i odbor koji su nadlezni i odgovorni za
prakticno sprovodenje instrumenta interne sanacije;

3) specifiCnosti pravne strukture kreditne institucije, ako je to relevantno za
primjenu instrumenta interne sanacije;

4) organizaciju i na€in upravljanja, npr. procese upravljanja, rokove za donosenje
odluka, linije izvjeStavanja, eskalacije i formalne mehanizme odobrenja sa
jasnom podjelom odgovornosti. Uloge i zadaci razliitin aktera i odbora i drugih
tijela, kao i njihova meduzavisnost treba biti jasno opisana, kao i uloga eksternih
institucija koje su nuzne za sprovodenje smanjenja vrijednosti i konverzije;

5) procedure za:

— utvrdivanje zaposlenih koji ¢e biti uklju€eni u operativnho sprovodenje
instrumenta interne sanacije;

— pristup prostorima, IT sistemima i podacima od strane zaposlenog
kreditne institucije i relevantnih trecih strana (npr. procjenitelji); i

— osiguravanje povijerljivosti informacija od strane zaposlenih kreditne
institucije i tre€ih strana ukljuenih u postupak sanacije (npr. potpisivanje
ugovora o povijerljivosti ili protokola o tajnosti), posebno uodi ,sanacionog
vikenda?*;

6) dijagrame toka procesa kako bi se vizuelizovao tok rada i interakcija izmedu
razliCitih uCesnika, organizacionih jedinica i odbora ili drugih tijela kreditne
institucije;

7) procjenu rokova za izvrSavanje potrebnih aktivnosti;

8) raspored zaposlenih prema utvrdenim procesima kako bi se moglo utvrditi da li
su potrebni dodatni resursi u cilju sprieCavanja uskih grla i/ili operativnih
ograni¢enja, odnosno moze li se ostvariti sinergija ako bi se odredeni procesi
spajali.

2.1.2. Postojanje eksternih institucija koje ucestvuju u sprovodenju

instrumenta interne sanacije

U slu€aju da sprovodenje instrumenta interne sanacije ukljuCuje eksterne institucije
(domace ili strane), te institucije treba navesti u PriruCniku (npr. da li se radi o berzama
i drugim uredenim mjestima trgovanja i kojim; o kojim registrima se radi; centralnim
drugim ugovornim stranama kada se hartije od vrijednosti (u daljem tekstu: HOV)
centralizovano poravnavaju; operativnim agentima za emitovanije i/ili kotiranje HOV i
dr.)3

1 Kontakt tacka je imenovana osobai (ili radna pozicija) unutar banke koja je odgovorna za koordinaciju komunikacije i operativnih
aktivnosti vezanih za sprovodenje interne sanacije. Kontakt tacka mora imati punu funkcionalnu dostupnost i ovla$¢enja, kao i
zamjenu u slucaju sprije¢enosti.

2 Sanacioni vikend je vremenski period, najeS¢e od zavrSetka poslovnog dana u petak do pocetka radnog dana u ponedjeljak,
koji se planira i koristi za sprovodenje mjera sanacije kreditne institucije. Taj vremenski okvir odabran je zato $to su finansijska
trziSta, platni sistemi i veéina poslovnih aktivnosti zatvoreni, Sto omogucéava da se klju¢ne odluke i operativni koraci sprovedu bez
poremecaja u redovnom funkcionisanju trzista i bez izazivanja panike medu klijentima i investitorima.

3 Operativni agenti za emitovanie ifili kotiranje hartija od vrijednosti su specijalizovane institucije koje, u ime izdavaoca (npr. kredine
institucije), obavljaju tehnike i administrativne aktivnosti potrebne za izdavanije i kotiranje finansijskih instrumenata, ukljuCujuci
komunikaciju sa infrastrukturom trziSta kapitala (berze, regulatori, centraini depozitori) i obezbjedivanje regulatorne uskladenosti.
Primjeri ukljuCuju: Luxembourg Stock Exchange (LuxSE) — agent za kotaciju euroobveznica; Euronext — berza i kotacioni agent za



2.1.3. Agenti za sprovodenje instrumenta interne sanacije
U okviru sprovodenja instrumenata interne sanacije, kreditna institucija moze
angazovati ili imenovati agente koji su zaduzeni za pravovremeno i precizno
dostavljanje svih relevantnih informacija Centralnoj banci, kao i za koordinaciju
aktivnosti koje su neophodne za efikasno sprovodenje sanacionih mjera. Ti agenti
mogu biti eksterni, kao $to su specijalizovane institucije ili pruzaoci usluga sa kojima
kreditna institucija ima ugovorni odnos, ili interni, odnosno organizacione jedinice
kreditne institucije ili drugi subjekti grupe.
Kreditne institucije odreduju agenta (internog ili eksternog), kako bi se obezbijedilo da
kreditne institucije Centralnoj banci dostave informacije u najkracem mogucem roku.
U slucaju da kreditna institucija ima:

1) eksternog agenta — potrebno je navesti da li je veé uspostavljen ugovorni odnos
sa njim (uklju€ujuci ugovor), odnosno angaZzuje li agenta za korporativne radnje
pod uobi¢ajenim poslovnim uslovima (za aktivnosti predvidene prospektom). Od
kreditne institucije se takode oCekuje da objasni ukljucuje li ugovor sa agentom
posebne odredbe koje obezbjeduju da ¢ée agent podrzati odredene i vanredne
korporativhe dogadaje koji proizilaze iz primjene instrumenta interne sanacije, i
u kojoj je mjeri se ugovor moze primjenjivati u slu€aju sanacije kreditne
institucije;

2) internog agenta - kreditna institucija detaljno opisuje postojece procese kako bi
dokazala da moze obavljati ulogu agenta u slucaju sanacije kreditne institucije.
U tom dijelu potrebno je navesti:

— koje specificne uloge obavlja organizaciona jedinica ili subjekt grupe u
uobi€ajenom poslovaniju i koja trziSta pokriva;

— kako kreditna institucija planira da obezbijedi da organizaciona jedinica ili
subjekt budu operativni i u uslovima sanacije kreditne institucije;

— da li je kreditna institucija zakljuCila ugovor kojim se pruzaju usluge za
ovu svrhu, a koji je odrziv u sanaciji (ukoliko se radi o drugom subjektu
grupe);

— moze li da se organizaciona jedinica ili subjekt zamijeni sa treCom
stranom ako to bude potrebno (u kojem vremenu i po kojoj cijeni).

2.2, Komunikacija

Kreditna institucija je duzna da utvrdi koje se informacije i kome mogu uciniti dostupnim
i u kojem trenutku, imajuci u vidu zakonska ograniCenja i zahtjeve, reakcije trzista i
potencijalne prijetnje finansijskoj stabilnosti ili uspjeSnom sprovodenju sanacije.
Sljedeci elementi koji se odnose na primjenu instrumenta interne sanacije ukljuuju se
u Priru¢nik (uklju€ujuéi pozivanje na bilo koji drugi relevantni dokument):

1) nacela i pregled komunikacione strategije za primjenu instrumenta interne
sanacije tokom:

— pripremne faze za otvaranje postupka sanacije;

— faze primjene instrumenta interne sanacije; i

— faze zavrSetka sanacije;

viSe evropskih trZista; Clearstream Banking Luxembourg - za izdavanje i poravnanje HOV; Deutsche Bank London Branch - kao
issuing & paying agent; Monte Titoli (ltalija) — centralni depozitar i operativni agent za HOV.



2) glavne komunikacione korake u ukupnom hronoloskom prikazu operativnih
koraka, kako bi se obezbijedio sveobuhvatan pregled procesa i identifikovale
meduzavisnosti koraka;

3) referenca ili veza (link) sa zasebnim samostalnim komunikacionim planom
kreditne institucije, koji treba da pruzi detaljnije informacije o opStem
komunikacionim pristupu kreditne institucije i porukama u postupku sanacije
kreditne institucije.

Kako bi se opravdala oCekivanja koja se odnose na rokove izvrSenja operativnih
koraka, Priruénikom se opisuju povezani interni procesi, ukljuujudi:
1) odgovornu organizacionu jedinicu ili odbor, ili viSe njih ukoliko je primjenjivo;
2) zadatke koji se trebaju izvrsiti sa pripadajuc¢im odobrenjima kod odredenih
koraka; i
3) tok informacija sa komunikacionim kanalima i mogucim rezultatima.
U slu€aju eksternog sprovodenja, se navodi koje informacije treba iskomunicirati sa:
1) internim u€esnikom (kada kreditna institucija koristi internog agenta), ili
2) eksternim ucesnikom (posebno se misli na relevantne trziSne institucije, mjesta
trgovanja, agente i registre HOV, §to moze ukljucivati i njihove kontakt podatke).

U Priru¢niku je potrebno prikazati tok informacija putem dijagrama toka gdje god je to
primjenjivo.

2.3. Obaveza objavljivanja

Priru¢nikom je potrebno obuhvatiti sve jurisdikcije u kojima kreditna institucija ima HOV
i prema kojima postoji odredena obaveza objavljivanja, ili je za iste potrebno traziti
izuzecCe od objavljivanja radi nesmetane primjene instrumenta interne sanacije.

3. Utvrdivanje instrumenata kapitala i kvalifikovanih obaveza

Priru¢nikom se utvrduju dvije kategorije obaveza, i to:
1) obaveze koje su iskljuCene iz primjene instrumenta interne sanacije u skladu sa
Clanom 94 stav 3 Zakona; i
2) instrumente kapitala i kvalifikovanih obaveza koje su predmet smanjenja
vrijednosti i konverzije u skladu sa odredbama ¢l. 49 i 93 Zakona®.
Instrumenti kapitala i kvalifikovanih obaveza utvrduju se u zavisnosti od njihove vrste,
redosljeda prioriteta u slu€aju ste€aja/likvidacije kreditne institucije.

3.1. Dodatni zahtjevi prilikom utvrdivanja instrumenata kapitala i
kvalifikovanih obaveza

Potrebno je dokumentovati sve pravne, finansijske, operativhe, poreske i
raCunovodstvene karakteristike koje mogu biti relevantne za utvrdivanje instrumenata
kapitala i kvalifikovanih obaveza pri primjeni instrumenta interne sanacije ili za
uspostavljene potrebnih procesa.

3.1.1. Stavke redovnog osnovnog kapitala (CET1)

Priru¢nikom treba razlikovati i opisati stavke CET1 i stavke koje ne ulaze u CET1, ali
su rangirane jednako sa stavkama CET1, uz procijenu mogucénosti njihovog doprinosa
u pokrivanju gubitaka.




3.1.2. Instrumenti Dodatnog osnovnog kapitala (AT1) i Dopunskog
kapitala (T2)

Instrumenti Dodatnog osnovnog kapitala (AT1) i Dopunskog kapitala (T2) utvrduju se

kao da ¢e u potpunosti biti smanjeni ili konvertovani (ako je to potrebno), bez obzira
ulaze li u izraun kapitala:

1) AT1 instrumenti koji se priznaju prema regulativi o izracunavanju kapitala;

2) T2 instrumenti koje se djelimi€¢no ukljuCuju u izracun kapitala zbog pravila o
amortizaciji trebaju imati isti tretman kao i oni T2 instrumenti koji se u potpunosti
ukljucuju.

3.1.3. Utvrdivanje racunovodstvene i ekonomske zastite (hedge)
Ukoliko postoje zastite (hedge) koje imaju uticaja na CET1 instrumente (hedge
accounting), AT1/T2 instrumente i kvalifikovane obaveze,kao npr:

1) raCunovodstvene zastite u skladu sa Medunarodnim standardima finansijskog
izvjeStavanja - MSF1 u cilju eliminacije prekomjerne volatilnosti u bilansu uspjeha
kreditne institucije, za koje se oCekuje da ¢e biti odgovarajuce prilagodene nakon
primjene instrumenta interne sanacije;

2) ekonomske zastite na kamate (npr. promjenijiva - fiksna) ili devizni (FX) rizik za
instrumente kapitala i kvalifikovanih obaveza koje obuhvata instrument interne
sanacije, koje mogu zavrsiti s otvorenom pozicijom nakon primjene instrumenta
interne sanacije. Ove otvorene pozicije mogu proizvesti dodatne gubitke.

Priru¢nikom se opisuje i kako relevantne zastite za instrumente mogu biti utvrdene u
trenutku sanacije kreditne institucije.

3.1.4. lzvori finansiranja ili jemstva ¢lanova grupe
Priru¢nikom se navode obaveze prema ¢lanovima grupe (nezavisno da li se finansiraju
direktno ili indirektno od strane kreditne institucije), kao i obaveze unutar grupe za koje
je kreditna institucija jemac. Treba uzeti u obzir prudencijalno postupanje sa
instrumentima prije sanacije kreditne institucije i u slu€aju konverzije.

3.1.5. Potencijalne obaveze i rezervisanja
Priru€nikom se utvrduju vrste potencijalnih obaveza i analizirati one koje mogu stvoriti
obavezu kada se materijalizuju na datum otvaranja sanacije kreditne institucije.

3.1.6. Tretman obra¢unatih kamata
Pretpostavlja se da ¢e obraCunatim kamatama biti smanjena vrijednost ili ¢ée biti
konvertovane zajedno s glavnicom, osim ako obracunati iznos kamata ima drugadiji red
prioriteta u hijerarhiji potrazivanja u slu€aju ste€aja/likvidacije kreditne institucije.
4. Obezbedivanje podataka koje treba dostaviti Centralnoj banci
Utvrditi popis podataka® koji su neophodni za:

1) izraCun i utvrdivanje obima ovlad¢enja za smanjenje vrijednosti i konverziju za
sanacionu strategiju;

2) procjene Centralne banke, kao Sto je procjena o potpunom ili djelimiCnom
isklju€enju obaveza kako bi se omogucio kontinuitet pruzanja klju¢nih funkcija ili
da se izbjegne Sirenje negativnih uticaja na trziste;

3) primjene instrumenta interne sanacije.

5 Primjeri takvih podataka su medunarodni brojcani sistem identifikacije HOV (International Securities Identification Numbering
system - ISIN), naziv centralnog registra za HOV (Central Securities Depository - CSD), iznos glavnice i obradunate kamate i dr.



Popis potrebnih podatka za primjenu instrumenta interne sanacije bazira se na
minimalnim podacima za potrebe smanjenja vrijednosti i konverzije, utvrdeni propisom
kojim se ureduju izvjestaji koji se dostavljaju Centralnoj banci Crne Gore za ostvarivanje
sanacione funkcije.

Potrebno je opisati i kako MIS-ovi kreditne institucije obezbjeduju podatke za primjenu
instrumenta interne sanacije, odnosno kako ¢e se obezbijediti razli€iti podaci za razliCite
vrste instrumenata. U opis je potrebno ukljuciti nadlezne, odnosno odgovorne
organizacione jedinice kreditne institucije, kao i medudjelovanje® IT sistema, rezultate
i primaoce tih rezultata, kao i potencijalne odbore/organizacione jedinice koje trebaju
potvrditi te procese. U cilju dokazivanja MIS mogucnosti i kapaciteta, potrebno je utvrditi
koliko vremena je potrebno da bi se dobili potrebni podaci za svaku vrstu instrumenta,
u kojoj mjeri je taj proces automatizovan, te za koje stavke ¢e biti potrebna alternativna
rieSenja.

5. Sprovodenje instrumenta interne sanacije

5.1. Interno sprovodenje

Priru¢nikom se utvrduje detaljan opis svih internih procesa koji su funkciji realizacije
odluke Centralne banke o smanjenju vrijednosti i konverziji instrumenata kapitala i
prihvatljivih obaveza.

Ovaj opis utvrduje se u skladu sa redosljedom smanjenja vrijednosti propisanim ¢lanom
49 Zakona, a prikazan kroz grafik ili tabelu.

Potrebno je navesti odgovornosti i zadatke za svaki organizacioni dio (i subjekte, gdje
je relevantno), kao i relevantne IT sisteme, medudjelovanje izmedu IT sistema,
pripadajuCe rezultate (npr. specificni izvjesStaji) i primaoce tih rezultata za svaki
operativni korak. Opis je potrebno napraviti zasebno za svaku vrstu instrumenta.
Potrebno je postavljanje jasnog i detaljnog vremenskog okvira za svaki pojedinacni
korak (i u kalendarskom prikazu, ako se to smatra relevantnim), uzimajuéi u obzir
mogucnost da ¢e rjeSenje o otvaranju postupka sanacije kreditne institucije biti
objavljeno u nedjelju vece ili ponedjeljak ujutro.

Potrebno je navesti korake za svaku vrstu instrumenata, ukljuCujuci uticaj tih koraka na
vremenski raspored i koriS€enje resursa. Takode, potrebno je istaéi potencijalne
izazove ifili prepreke za svaki korak u cilju kontinuiranog poboljSanja spremnosti
kreditne institucije za sprovodenje smanjenja vrijednosti i konverzije i moguénosti
sanacije.

Opis procesa bi trebao biti baziran na pretpostavci da ¢e sprovodenje rieSenja o sanaciji
kreditne institucije koriS¢enjem instrumenta interne sanacije biti zasnovano na
privremenoj procjeni vrijednosti imovine i obaveza kreditne institucije. Svi gubici moraju
biti priznati u knjigama kreditne institucije tokom postupka sprovodenja sanacije.

Zbog toga se Priru¢nikom potrebno opisati proces raCunovodstvenog evidentiranja
nakon obavljenih procjena vrijednosti imovine i obaveza. Ove procjene ¢e pokazati
iznos gubitaka koji trebaju biti pokriveni. Raunovodstvena vrijednost imovine treba
uzima u obzir utvrdene gubitke iz privremene procjene i mora se uskladiti sa
relevantnim raCunovodstvenim standardima na konsolidovanoj ili pojedinanoj osnovi.

6 Kreditne institucije se upucuju na korid¢enje dijagrama toka kako bi opisale ta medudjelovanja.



Na osnovu bilansa stanja, kapital kreditne institucije izraCunava se u skladu sa
bonitetnim zahtjevima.

Priru¢nikom se opisuje sposobnost i procesi za obezbjedivanje finansijskih podataka,
ukljuCujuci procjenu zahtjeva za kapitalom na osnovu raspolozivih informacija (npr.
odredivanja kapitalnih zahtjeva od strane Centralne banke nakon sanacije) i ukljuujuéi
rezultate privremene procjene.

Takode, Priru€nikom se obuhvataju i:

1) pravne prepreke: pojedinosti o uticaju instrumenta interne sanacije na statut ili
akt o osnivanju kreditne institucije, kao i jasno navodenje da li postoje prepreke
za njegovu primjenu. Priruénikom se uzima u obzir iuticaj promjene vlasnistva
zbog primjene instrumenta interne sanacije koji moze imati na:

— ovlasc¢enja za rad u drugim drzavama,;

— specificna obavjeStenja (npr. drzavne pomod€i, obavjeStenja prema

odgovarajuc¢im regulatorima);

— procjenu kvalifikovanog ucesca;

— Clanstvo u grupnim/sektorskim ugovorima i udruzenjima;

— uskladenost poslovanja sa relevantnim propisima’;

— odobrenja izdavanja instrumenata kapitala (npr. CET1 instrumenata).
Priruénik treba da omoguci kreditnoj instituciji da pruzi potrebne
informacije Centralnoj banci Sto je prile moguée nakon primjene
smanjenja vrijednosti i konverzije;

— sva druga odobrenja koja nadlezna tijela mogu traZiti za nove akcionare.

racunovodstvene prepreke?;

uticaj na poreze?,

specificne karakteristike instrumenta’?;

subjekti posebne namjene (SPV): u zavisnosti od vaznosti SPV-a, u slu€aju

smanjenja vrijednosti ili konverzije obaveza kreditne institucije koja drzi SPV,

kreditna institucija bi trebala razmotriti ekonomski efekat smanjenja vrijednosti ili

konverzije u knjigama SPV-a, kao i da prikaze na koji nacin ¢e to izvrsiti;

6) zastite (Hedges): utvrdivanje ekonomske i raCunovodstvene zastite mogu biti
razmotrene nakon primjene smanjenja vrijednosti i konverzije u cilju
ograni€avanja volatilnosti bilansa uspjeha nakon sanacije i kako upravljati sa
ponderima rizika nakon primjene instrumenta interne sanacije. Priru¢nikom bi

gLser

7 Npr. ako povjerilac ima ogranitenja koja se ticu posjedovanja-vlasniStva drugih subjekata;

8 Zakonske i statutarne rezerve mogu predstavljati problem u toku primjene smanjenja vrijednosti i konverzije zato $to se ne mogu
smanijiti ispod odredenog minimumai ili zato $to zahtijevaju posebne tretmane. Zbog toga trebaju biti navedeni u Priruéniku u skladu
s raéunovodstvenim okvirom.

9 Primjena smanjenja vrijednosti i konverzije moZe imati posljedice na poreze i kreditne institucije bi ih u najvecoj mogucoj mjeri
trebale procijeniti u priru¢niku za svaki operativni korak.

10 Specifiéne karakteristike mogu izazvati dodatna pitanja, npr. obaveze izdate u stranoj valuti mozda ée trebati pretvoriti u domaéu
valutu prije smanjenja vrijednosti i konverzije i porezni efekat treba u tom smislu razmatrati. Drugi primjer specifi¢nih karakteristika
moze biti priroda vrste obaveze (npr. strukturirana HOV koja se veze na odredenu imovinu, indekse, valute i sl.). Mozda ¢e biti
potrebna dodatna procjena kako smanjiti vrijednost/konvertovati takve obaveze i kako to ispravno prikazati u glavnoj knjizi.
Instrumenti koji ne kotiraju mozda zahtijevaju drugadije korake primjene.



trebalo razmotriti novu zastitu kao operativni korak za relevantne instrumente i
azuriranje pripadaju¢e dokumentacije zastite;

7) obraCunate kamate: Prirucnikom treba pored pojasnjenja procesa vezanih za
smanjenje vrijednosti i konverziju samog instrumenta (ij. glavnice), treba
pojasniti i (djelimi€no ili potpuno) smanjenje vrijednosti pripadajucih obracunatih
kamata';

8) obaveze koje drzi kreditna institucija: Kreditne institucije mogu drzati
instrumente koje su izdale i koje potpadaju pod smanjenje vrijednosti i konverziju
(npr. sopstvene akcije, subordinisani dug za potrebe ,market making“ i za
potrebe strategije izvora finansiranja). Ti instrumenti trebaju biti jasno utvrdeni i
napravljena procjena moguceg uticaja na pravni rizik, poreze ili smanjenje
bilansa u slu€aju primjene smanjenja vrijednosti i konverzije.

9) prilagodavanje pretpostavki: Od kreditne institucije se ocCekuje da moze
primijeniti prilagodavanja pretpostavki i raunovodstvenih politika (tj. specifiCnih
nacela, osnova, konvencija, pravila i praksi koje kreditna institucija primjenjuje
za izradu svojih finansijskih izvjeStaja) potrebnih za izradu aZuriranog bilansa na
naCin da je u skladu sa primjenjivim racunovodstvenim okvirom u najvecoj
mogucoj mjeri. To uklju€uje izradu azuriranog bilansa (nakon sanacije), kao i
objasnjenje potrebnih koraka koje treba napraviti radi prilagodavanja sistema za
izradu bilansa, pri tome uzimajuci u obzir pretpostavke i prilagodavanja koja
prizilaze iz procjene vrijednosti imovine i obaveza.

10)prilagodavanje smanjenja vrijednosti i konverzije: pod pretpostavkom da ¢e se
smanjenje vrijednosti i konverzija sprovesti na osnovu privremene procjene
vrijednosti imovine i obaveza kreditne institucije, bilo kakvo odstupanje izmedu
konacne i privremene procjene moglo bi dovesti do promjene iznosa koji je
smanjen i konvertovan. PriruCnik treba prikazati proces kako ¢e se korigovati
iznosi u skladu sa konacnom procjenom i kako Ce biti azurirani bilansi kreditne
institucije. Kreditna institucija treba da bude spremna da aZurira knjigovodstvene
stavke kada konacna procjena bude gotova.

5.2. Eksterno sprovodenje

Kreditne institucije treba da imaju spremne sisteme i resurse kako bi brzo mogle da
obezbijede potrebne informacije, uklju€ujuci ISIN broj ili drugi odgovarajuci broj i naziv
registra u kojem se HOV vode i gdje se evidentiraju. Potrebno je utvrditi agente koje ¢e
kreditna institucija da ukljuci u izvr§enje smanjenja vrijednosti i konverzije.
Priru¢nikom se opisuje proces primjene smanjenja vrijednosti i konverzije obuhvacenih
HOV (ukljuCujuéi i vremenske rokove), kao i potencijalne prepreke za sprovodenje
svakog potrebnog koraka. Hartije od vrijednosti se mogu prikazivati grupno, npr. po
trzistu na kome su ukljuene/kotirane i/ili mjerodavnog prava, ili po vrsti HOV.
Ocekivanja kod internog sprovodenja smanjenja vrijednosti i konverzije navedena u
poglavlju 5.1. ovog uputstva trebaju se primjenjivati i kod eksternog sprovodenija.
Proces eksterne primjene ¢e se razlikovati u zavisnosti, od:

1) toga da li su HOV uklju¢ene i da li se sa njima trguje na regulisanim trzistima;

2) toga dali se HOV koji ¢e biti predmet smanjenja vrijednosti i konverzije drze kao

i novi koji ¢e se izdati, kod jednog ili viSe registra;
3) lokacije (zemlje) izdavanja, ako postoje;

" To moze ukljuivati procese, organizacione jedinice i IT sisteme koji nisu isti kao oni za iznos glavnice.



4) bilo koje druge specificnosti koje mogu proisteci iz zakona koji ureduje HOV,
pravila berze ili registra i sl. Ako potreba za odredenom radnjom zavisi od odluke
Centralne banke, to se jasno navodi u Priru¢niku, ukljuCujuci i pretpostavke na
kojima se navedeno zasniva.

5.2.1. Obustava i povla€enje instrumenta iz trgovanja - berze

Priru¢nikom se utvrduje:

1) da li je HOV ukljuena i trguje li se njom na regulisanom trzistu (i/ili drugim
mjestima trgovanja) i, ako da, na kojem, i za svako trzZiste, koja je nadlezna
regulatorna institucija;

2) dali ¢e HOV biti ponistena i/ili naknadno uklonjena sa berze;

3) razliCite korake koji su neophodni za obustavu i uklanjanje;

4) koje informacije mogu biti potrebne trziSnim operatorima i rokovi za dostavu.

5.2.2. Smanjenje vrijednosti i obustava - registri

Priru€nikom se utvrduje:

1) ISIN broj ili druge brojeve i naziv izdanja;

2) interne i eksterne ucCesnike koji trebaju biti ukljueni, posebno registar u kojem
se HOV vode i gdje se Cuvaju;

3) razliCite korake pri smanjenju vrijednosti razliitih HOV, u mijeri koliko je to
moguce, sa potrebnim vremenom za izvrSenje svakog koraka;

4) potrebne informacije za registar kako bi mogao sprovesti smanjenje vrijednosti
u svojim knjigama;

5) razliCite agente koje bi kreditna institucija mogla koristiti kako bi obezbijedila da
su operativne informacije adekvatno prenesene relevantnim zajednickim
registrima i zajedniCkim pruzaocimna usluga;

6) mjerodavno pravo;

7) ako se HOV trebaju ponistiti, kako Ce se obezbijediti sprovodenje tog ponistenja,
npr.:

— koje i €ije su uloge i odgovornosti kako bi se obezbijedilo da registar moze
sprovesti smanjenje vrijednosti u svojim knjigama;

— pod kojim okolnostima bi registar sproveo ponistenje u skladu sa svojim
internim pravilima;

— koraci i trajanje procesa ponistenja.

8) ocekivani tretman eventualnih buducih pla¢anja uzimajuéi u obzir redosljed
prioriteta naplate potrazivanja, korake koje treba preduzeti u cilju njihove
operacionalizacije i informacije koje se trebaju obezbijediti relevantnim

registrima.
5.2.3. Konverzija HOV i upis novih akcija ili drugih vlasnic¢kih instrumenata
- registri
Priru¢nikom se utvrduje:
1) registar/registre gdje ¢e se nove vlasnicke HOV voditi i Ccuvati u

knjigovodstvenom obliku. Ako je ovaj registar razli¢it u odnosu na registar u
kojem je konvertovana HOV izdata, potrebno je da to bude jasno naznaceno;
2) kako ¢e HOV biti strukturirana sa ciliem ispunjavanja uslova prihvatljivosti
relevantnih registra, ukljuCuju¢i medunarodne registre, ako je to primjenjivo;
3) gdje je primjenjivo, koraci koji Ce slijediti (uklju€ujuéi pripremu informacija,
obrasce koje treba ispuniti itd.) i potrebno vrijeme za pripremu novog javnog




poziva ili slicnog dokumenta za registraciju kod registra i dobijanje ISIN broja ili
drugog odgovarajuceg identifikacionog broja za nove akcije ili druge vlasnicke
instrumente;

4) razliCite korake uklju€ene u konverziju i izdavanje, u mjeri koliko je to moguce,
kao i potrebno vrijeme za izvrSenje svakog koraka.

Kada se registar u kojem se vode HOV razlikuje od registra koji evidentira smanjenje
vrijednosti i/ili konverziju - CET1 instrumenti se u oravilu vode u relevantnom
domacem registru. Pojedini instrumenti koji mogu biti predmet smanjenja ili konverzije
mogu se voditi u registrima drugih drzava. U tom slu€aju, od kreditne institucije se
oCekuje da opiSe kako Ce osigurati uskladivanje izmedu razlicitih registra.

5.2.4. Kotizacija i ponovno ukljucivanje u trgovanje i kliring - berze i
centralne ugovorne strane

Priru¢nikom se utvrduje koju vrstu HOV koja je je bila ukljuCena u trgovanje ali je
privremeno suspendovana, kreditna institucija oCekuje da ¢e biti ponovo uklju¢ena u
trgovanje. Treba napraviti razliku izmedu:
1) novih CET1 instrumenata ukljuCenih u trgovanje po prvi put;
2) djelimi¢no konvertovanih duznickih instrumenata ponovno uklju¢enih u trgovanje
ili ako je ukinuta suspenzija trgovanja.

U sluCajevima gdje se predvida da ¢e novi instrumenti biti ukljuCeni u trgovanje na
regulisanom trzistu, Priru¢nikom se utvrduje:

1) kako ¢e to biti opisano u pozivu, prospektu ili drugoj dokumentaciji, ako je
potrebno;

2) kako ¢e biti strukturiran novi instrument sa ciliem ispunjavanja (ako je
primjenjivo) zahtjeva za uklju€ivanje od strane relevantnog reguliranog trzista,
kao i uslova prihvatljivosti relevantnih centralnih drugih ugovornih strana.

U svim slu€ajevima Priruénom se utvrduju:
1) operativni rokovi za ispunjavanje uslova (ponovnog) uklju€ivanja u trgovanje i
cilini datum podno$enja zahtjeva;
2) proces ponovnog uklju€ivanja u trgovanje;
3) potrebne informacije za berzu (pored gore navedenih informacija), uklju€ujuci
naknadne obaveze nakon uklju€ivanja.

5.2.5. Prilagodavanje primjene instrumenta interne sanacije - registar HOV

U sluCajevima gdje je smanjenje vrijednosti i konverzija sprovedena na osnovu
privremene procjene vrijednosti imovine i obaveza, a kona¢na procjena je napravljena
kasnije, to moze imati posljedice na obim ponistavanja, prenosa ili razrjedivanja akcija,
kao i na smanjenje vrijednosti ili konverziju relevantnih instrumenata. Priru¢nikom se
opisuju koraci koji ¢e se preduzeti kako bi kreditna institucija obezbijedila da rezultat
konacne procjene bude evidentiran u knjigama relevantnog registra. Ovakve situacije
se mogu dogoditi, na primjer, kod:




1) ponovne procjene vrijednosti obveznica podizanjem ili smanjenjem nominalne
vrijednosti nakon inicijalnog smanjenja vrijednosti;
2) prilagodavanja ,pool faktora™? i dr.

Kada se registar emisije HoV razlikuje od registra koji evidentira smanjenje vrijednosti
i/ili konverziju za CET1 instrumente predvida se da ¢e biti izdati kod domaceg registra
u kom slucaju se PriruCnikom opisuju nepodudarnosti koje bi se mogle pojaviti usljed
neuskladenih registara i kako se mozZe obezbijediti njihova uskladenost odgovaraju¢im
prilagodavanjima. Elementi koji mogu podrzati uskladivanje su:

1) kori$éenje jedinstvenog operativnog agenta'? za sva trzista;

2) striktno postupanje prema odluci o sanaciji kreditne institucije, npr. datum

primjene smanjenja vrijednosti ili konverzije;
3) pravovremeni protok informacija prema svim relevantnim registrima.

6. Testiranje

6.1. Ciljevi i obim testiranja

Kreditne institucije trebaju sprovoditi redovne simulacije odnosno testiranja Priru¢nika.
Za obaveze koje nisu prihvatljive za instrument interne sanacije ne sprovodi se
testiranje.

6.2. Metodologija testiranja

Testiranja trebaju da ispitaju mogucnost operacionalizacije priru¢nika i kapaciteta MIS-
ova za pruzanje azurnih i potpunih informacija i podataka za primjenu smanjenja
vrijednosti i konverzije, kao i za testiranje svih procesa objasnjenih u priru¢niku.
Kreditne institucije u testiranju trebaju da ukljue sva poglavlja Priru¢nika i MIS
kapacitete za obezbjedivanje podataka za smanjenje vrijednosti i konverziju, sa
posebnim fokusom na podrucja koja su klju¢na za mogucnost sanacije (npr. mogucnost
primjene preferirane strategije sanacije).

Potrebno je primijeniti postepen pristup, poCev od simulacije usmjerene na podatke i
kritiCku provjeru internog procesa primjene, dok ¢e se ostali elementi iz PriruCnika
obuhvatiti u narednim fazama testiranjima.

Kreditne institucije redovno testiraju sprovodenje smanjenja vrijednosti i konverzije u
komunikaciji sa Centralnom bankom.

Kreditne institucije trebaju da utvrde sva otvorena pitanja/probleme na osnovu
sprovodenja testiranja i posebno tehnicke/operativne i pravne prepreke za primjenu
instrumenta interne sanacije. Takode, o sprovodenju testiranja kreditne institucije
sacinjavaju izvjestaj koji, izmedu ostalog, sadrzi nau€ene lekcije i ,gap“ analizu.

6.3. Komponente testiranja (dry-run)

12 Pool faktor predstavlja koeficijent koji pokazuije koliki dio nominalne vrijednosti duznickog instrumenta (npr. obveznice) jo$ uvijek
ostaje neotplacen, tj. aktivan, nakon $to je dio instrumenta otpisan, smanjen ili djelimiéno otplacen. Izrazava se kao broj izmedu 0
i 1, a koristi se prilikom izraCunavanja preostalog iznosa glavnice koji nosi kamatu i moze biti predmet buducih placanja. U kontekstu
sanacije, pool faktor se moze korigovati nakon konacne procjene vrijednosti aktive i obaveza, kako bi se osigurala tacnost
evidencije u registrima i knjigama banke. Primjer: ako je obveznica izdata u nominalnom iznosu od 1.000 eura, a pool faktor iznosi
0,65, to znadi da je preostali iznos obveznice koji je jo$ aktivan 650 eura.
13 Podrazumijeva angazovanje jednog operativnog agenta (bilo da je interni ili eksterni) koji ¢e, u ime banke, koordinisati
sprovodenje aktivnosti vezanih za smanjenje vrijednosti i/ili konverziju instrumenata na svim relevantnim trzistima (npr. domacem
i medunarodnim), u cilju izbjegavanja operativnih neuskladenosti, pojednostavljenja procesa i obezbjedenja konzistentnog i tatnog
sprovodenja odluka o sanaciji.



6.3.1. Upravljanje u kriznim situacijama i krizni menadzment

Kreditne institucije moraju da testiraju mehanizam upravljanja za operacionalizaciju
smanjenja vrijednosti i konverzije kako bi procijenile uloge i odgovornosti te
poboljSavale spremnost za krizne situacije, postupke eskalacije i proces dono$enja
odluka.

Kreditne institucije testiraju procese pripreme komunikacije za operacionalizaciju
instrumenta interne sanacije, ukljuCujuéi znacCaj uskladenosti komunikacije sa
komunikacijom Centralne banke, te dostupnost brzo raspolozive i pouzdane
komunikacije.

Kreditne institucije testiraju modalitete odobravanja i robusnosti procesa osiguravanja
kvaliteta za operacionalizaciju instrumenta interne sanacije.

6.3.2. Interno sprovodenje

Kreditne institucije trebaju da testiraju procese/tokove rada sa njihovim vremenskim
rokovima, zatim koje podatke ¢e biti potrebno generisati te posebno kako su procesi
povezani sa njima.
Pored toga kreditne institucije trebaju da testiraju procese za:
1) utvrdivanje obaveza koje su u skladu sa zakonom iskljuCene iz smanjenja
vrijednosti i konverzije;
2) navodenje odredenih obaveza koje bi mogle zahtijevati procjenu Centralne
banke za diskrecionim isklju€ivanjem iz smanjenja vrijednosti i konverzije;
3) oznacavanje u internim sistemima obaveza koje podlijezu netiranju i utvrdivanje
obezbijedenih obaveza koje podlijeZzu ugovorima o kolateralu.

Testiranje internog sprovodenja narocito obuhvata:

1) redosljed dogadaja i operativha pitanja - kreditne institucije testiraju redosljed
dogadaja u internom sprovodenju instrumenta interne sanacije.

2) raCunovodstvena i bilansna pitanja - kreditne institucije trebaju testirati sva
relevantna raCunovodstvena/bilansna pitanja potrebna za upravljanje i primjenu
instrumenta interne sanacije, kao i sljedecCe aspekte:

— priznavanje gubitka u knjigama kreditne institucije;

— odobrenja i vremenske okvire za priznavanje gubitka u knjigama (npr.
uloga uprave i nadzornog odbora, internih i eksternih revizora, itd.);

— uticaj smanjenja vrijednosti na povezane aranZmane zastite (hedging);

— izradu novog bilansa/materijalnih stavki (nakon sanacije) u skladu sa
primjenjivim raCunovodstvenim standardima,

3) pravna pitanja - kreditne institucije trebaju testirati sva pravna pitanja koja se
mogu pojaviti u kontekstu internog provodenja instrumenta interne sanacije (npr.
izmjena statuta kreditne institucije u sanaciji, itd.),

4) poreska pitanja - kreditne institucije trebaju testirati/simulirati (ili najmanje, kriticki
se osvrnuti na predmetno pitanje) sve poreske obaveze kreditne institucije u
sanaciji,

5) komunikacija i druga razmatranja - kreditne institucije trebaju da testiraju
komunikaciju sa organima upravljanja koja treba biti pripremljena uzimajuci u
obzir interno sprovodenje, kao i sva druga razmatranja koja su u vezi sa
smanjenjem vrijednosti i konverzijom instrumenata kapitala i kvalifikovanih
obaveza.




6.3.3. Eksterno sprovodenje

Svrha testiranja koje trebaju sprovesti kreditne institucije je testiranje i procjena
operativne spremnosti kreditne institucije za primjenu instrumenta interne sanacije, a
ne spremnosti eksternih strana i njihovih procesa (npr. registra HOV).
Pripremni koraci za olakSavanje eksternog sprovodenja i obezbjedivanje sigurnosti
procesa primjene instrumenta interne sanacije trebaju biti potvrdeni za vrijeme
testiranja, dok spremnost eksternih strana ili njihovih procesa treba ostati izvan obima
testiranja. Pripremni koraci koje kreditne institucije mogu preduzeti do trenutka kada su
podaci podneseni registru uklju€uju, izmedu ostalog:

1) odgovornost za slanje uputstava;

2) dostupnost potrebnih podataka;

3) vrijeme, alate, predloge i odgovornost za pripremu uputstava; i

4) odgovornost za generisanje podataka, kao i alati koji se koriste od strane

organizacionih jedinica kreditne institucije u generisanju podataka.

6.3.4. MIS sposobnosti

UspjeSna primjena instrumenta interne sanacije u osnovi zavisi od sposobnosti
kreditnih institucija za dostavljanje pravovremenih, potpunih i visokokvalitetnih
podataka u kratkom roku po zahtjevu Centralne banke.

Kreditne institucije trebaju da pripreme svoje informacione infrastrukture za primjenu
instrumenta interne sanacije te pokrenuti potrebne IT projekte tj. od kreditnih institucija
se traZi da sprovedu testiranje svojih MIS sposobnosti za ad-hoc pruzanje podataka za
primjenu smanjenja vrijednosti i konverzije.

Glavni elementi testiranja obuhvataju:
1) dostupnost podataka;
2) potrebno vrijeme za izradu podataka kada kreditna institucija redovno posluje i
kada je u poteSko¢ama;
3) interne i eksterne procese koji su vazni za obezbjedivanje podataka;
4) ukljuCene MIS sisteme, nivo automatizacije, izvore te prepreke koje se mogu
pojaviti.

Kreditne institucije trebaju biti sposobne pruziti podatke za sprovodenje smanjenja
vrijednosti i konverzije u roku od 24 sata. Ako je potreban dodatan fizicki, odnosno
manuelni unos kako bi se obezbijedili potrebni podaci, kreditne institucije trebaju
dokazati pouzdanost tih korekcija.

Kreditne institucije trebaju da sacine izvjestaj, koji je sastavni dio Priru¢nika, u kojem
Ce ukratko opisati rezultate testiranja i zakljuCke do kojih se doslo testiranjem primjene
smanjenja vrijednosti i konverzije, kao i razraditi glavne elemente testiranja iz stava 3
ovog dijela.

Na osnovu rezultata testiranja i kasnije konsultacije sa Centralnom bankom, ako je to
potrebno, kreditne institucije trebaju da koriguju svoj program postizanja mogucénosti
sanacije kako bi se otklonili glavni nedostaci. Osim toga, Priru¢nik se mozZe azurirati na




osnovu steCenih iskustava iz testiranja. Programi rada trebaju omoguciti postepeno
podizanje efikasnosti MIS sposobnosti, ali i uklju€ivati korektivne radnje za otklanjanje

nedostataka u pogledu dostupnosti, kvaliteta, tacnosti, potpunosti i pravovremene
dostave podataka.




PRILOG 2

SCENARIO ZA POKRETANJE SIMULACIJE

Za pokretanje redovnog testiranja smanjenja vrijednosti i konverzije, na osnovu zahtjeva
Centralne banke, kreditne institucije sprovode testiranja na bazi sljedecih pretpostavki:

redosljed smanjenja vrijednosti i konverzije najprije Ce se primijeniti na
neotpla¢ene instrumente kapitala na srazmjernoj klasi kapitala (CET1, AT1i T2),
a zatim, kao opste pravilo, slijedi redosljed prioriteta povjerilaca prema propisanom
redosljedu prioriteta;

gubici nastaju na nivou kreditne institucije, ako se radi o grupi;

referenti datum podataka treba biti najblizi datumu sprovodenja testiranja;
ukupan iznos gubitaka koji se pokriva treba biti najmanje jednak ukupnom
kapitalnom zahtjevu, a dokapitalizacija treba da dovede do ispunjavanja kapitalnog
zahtjeva kreditne institucije na konsolidovanoj i na pojedinacnoj osnovi. O¢ekuje
se da ¢e kreditna institucija uzeti u obzir veci iznos gubitaka kako bi ishod testiranja
bio relevantniji;

CET1 stavke, osim instrumenata kapitala i rauna premija na akcije, kao Sto su
zadrzana dobit, akumulirana ostala sveobuhvatna dobit; ostale rezerve i rezerve
za rizike, trebaju neograniCeno da pokrivaju gubitak prije primjene smanjenja
vrijednosti i konverzije na instrumentima kapitala i rauna premija na akcije;

u svrhu ove simulacije, kreditna institucija ¢e sa Centralnom bankom uskladiti
eventualnu primjenu smanjenja bilansa;

kako se gubici ne mogu pokriti neizmirenim vlasni¢kim instrumentima, ti se
instrumenti poniStavaju, a novi vlasnicki instrumenti koji se odnose samo na jednu
hijerarhijsku klasu (npr. redovne akcije) ¢e biti izdati povjeriocima koji su
obuhvaceni smanjenjem vrijednosti i konverzijom, tj. nema potrebe razmotriti
izdavanje novih AT1 ili T2 instrumenata.



